
Jesu, ʉsã tiquiro 
buhena mehna 
Betaniapʉ ʉsã esari 
bato pascua deco esato 
seis decori waro dʉhsarĩdi. 
Lázaro Jesu masoriquiro ti maca 
cjʉ̃no ijiri. Sa yero María 
ehme sitiye ʉhsere nardo 
wame tiye cohori ʉhsere 
kilo deco mehna ne cãhta Jesu 
dahpocãrine pio peori. Ti ʉhse wapa 
ti yʉhdʉari. Pio peo tuhasa ticoro poari mehna wʉori. 
Ticoro sa pio peori bato ti wʉhʉ quehnoano ehme 
siti sehsaa wahari.



Ti pjereta Juda Iscariote doce buheyequina mehna 
cjʉ̃no Jesure tiquiro ihñoatire yahuro wahahye tiquirore 
ihña tuhtiyequinare, pahia 
pʉhtoare. Sa ye pahia pʉhtoa 
tire tʉhoye bucueahye. 
—Mʉhʉre niñerure ohonatja, 
niahye tiquina Judare. Sa 
yero Jesure ihña 
tuhtiyequinare 
tiquiro ihñoatire 
wacũ macahye. 



Sa yena ʉsãre tiquiro dutiriro 
sahata yena, pascua ijigʉ̃ ʉsã 
ihyatire quehnou ʉsã. Sa ni yahu 
tuhasa ʉsã tiquiro buhena mehna 
ihyaro taro nidi. Sa yero Jesu pãre 
ne, Cohãcjʉ̃re “Quehnoare”, nidi. 
Sa ni tuhasa tire nuha, ʉsãre 
tiquiro buhenare itiri. —Ahrire ne, 
ihyaya. Ahri yʉhʉ pagʉ ijire, 
nidi tiquiro. 



Sa ni tuhasa tiquiro sihnidi pare 
ne, Cohãcjʉ̃re “Quehnoare”, ni, 
ʉsãre ohori. —Mʉsa ijipihtina ahrire 
sihniña. Ahri yʉhʉ dii ijire. Peyequina 
masa tiquina ñañe yerire cohãgʉ̃ 
tagʉ yariʉtja. Sa yegʉ yʉhʉ diire 
cohãʉtja. Cohãcjʉ̃ “Mʉsare 
yʉhdʉoutja”, tiquiro nidiro esagʉ̃ 
yʉhʉ yariaro mehna tiquiro 
nidiro sohtori 
tirota.



Sa ni tuhasa Pedrore Jesu ohõ saha ni yahuahye: 
—Simo Pedro yʉhʉre tʉhoya. Mʉsare ijipihtinare 
watĩno yʉhʉre cohãgʉ̃ ye duare. Trigo wese cjʉ̃no 
trigore tiquiro wejẽ site cohãriro sahata mʉsare 
ijipihtinare watĩno ñano ye duare. Sa ye duaro, 
Cohãcjʉ̃re sinidi. Tiquiro sa sinigʉ̃ ihñagʉ̃ yʉhʉ pehe 
Cohãcjʉ̃re sini basaʉ 
mʉhʉre. Yʉhʉre 
mʉhʉ wacũ tutua 
duhueratire sini 
basaʉ mʉhʉre. 



Sa yegʉ mʉhʉ yʉhʉ mehna cjʉ̃ pari turi ijigʉ yeequinare 
yedohoya mʉhʉ, yʉhʉre tiquina wacũ tutua nemoati, 
niahye Jesu Pedrore. Tiquiro sa nigʉ̃ Pedro yʉhtiahye: 
—Pʉhto, yʉhʉre tiquina peresu yepegʉ̃ta, yʉhʉre 
tiquina wejẽ duepegʉ̃ta mʉhʉ mehna cjʉ̃ ijiitja, niahye 
Pedro. Jesu yʉhtiahye: —Pedro, mʉhʉre niita niaja. Mia 
ñami canaca 
tiquiro yahuato pano 
“Jesure masiedaja”, 
nigʉta mʉhʉ 
apequinare. Ihtia 
taha sa nigʉta 
mʉhʉ, niahye 
Jesu Pedrore. 



Sa ye Getsemaní wame tiri 
wesepʉ Jesu ʉsã tiquiro 
buhena mehna waha, topʉ 
esa, ʉsãre nidi: —Ohõ 
dujiyuya. Mʉsa ohõ 
dujiri watoa sohõ 
cjũnogãpʉ Cohãcjʉ̃re sinigʉ 
wahagʉ niaja, nidi tiquiro 
ʉsãre. 



Sa ni tuhasa tiquiro topʉ 
mehenogã waha nemo, 
yehpapʉ quehe saro, 
Cohãcjʉ̃re niahye: 
—Mai, mʉhʉ ijipihtiyere 
ye masine. Sa yegʉ yʉhʉ 
ñano yʉhdʉatire ye dueragʉ 
yeracãhña. Yʉhʉ sa 
niepegʉ̃ta yʉhʉ cahmeno 
saha yeracãhña. Mʉhʉ pehe 
masine. Mʉhʉ cahmeno 
saha yeya yʉhʉre, ni 
siniahye tiquiro Cohãcjʉ̃re. 



Sa masino pʉa curua surarare ʉhmʉ tã cãhtari ti 
wesepʉ Jesure ihñono taro. Ihcã curua surara waro ijiri. 
Ape curua surara Cohãcjʉ̃ wʉhʉre 
cohteyequina ijiri. Tiquina pahia pʉhtoa, 
fariseo masa tiquina ohoriquina ijiri 
surara, Cohãcjʉ̃ wʉhʉre 
cohteyequina mehna. Sa 
ahtaye sihãñe pacare, 
sihãñe cjʉ gʉ̃hʉre sihã 
cãhtari. Tiquina wamoa 
gʉ̃hʉre ne cãhtari tiquina.



Tiquina sa nidi bato ihcãquiro Jesu buheyequina 
mehna cjʉ̃no pehe pahia pʉhtoro cahacjʉ̃nore tiquiro 
ñoseni pjĩ mehna tiquiro cahmonore poto pehe 
ijiri cahmonore dʉte pahrẽ cãhye. Tiquiro 
sa yegʉ̃ ihñano Jesu tiquirore ohõ 
saha niahye: —Sa yeracãhña, 
niahye. Ni, cahacjʉ̃no cahmono 
ijiriropʉ ña ohõahye. Tiquiro 
ña ohõgʉ̃ta cahmono 
mʉnano sahata ijiahye tja.



Tiquina Jesure ñehe tuhasa pahia pʉhtoro ya wʉhʉpʉ 
neahye tiquina tiquirore. Tiquina topʉ neagʉ̃ Pedro 
yoaropʉ tiquinare ihña nʉnʉ tãhye. Pʉhtoro ya 
wʉhʉpʉ esa, topʉ wʉhʉ 
cahapʉ ijiri paapʉ, 
quehnoari paa decopʉ 
peca wijiãhye apequina. 
Tiquina wijiãgʉ̃ ihñano 
Pedro peca cahapʉ 
dujiyequina mehna 
dujiahye.



Sa yero pahia pʉhtoro 
cahacjẽna mehna cjʉ̃no 
Pedro tiquiro cahmono 
dʉte pahrẽdiquiro 
acayʉro pehe Pedrore 
sinituri: —¿Jesure tiquina 
ñehedi wesepʉ yʉhʉ ijigʉ̃ 
mʉhʉ gʉ̃hʉ tiquiro mehna 
ijieracoahte? ni sinituri tiquiro 
Pedrore. —Yʉhʉ tiquiro mehna 
ijierʉ, nidi Pedro. Tiquiro sa nigʉ̃ta 
canaca yahuri. Sa wacũno Pedro 
topʉ wijia ta, tutuaro utiahye. 



Sa ni tuhasa tiquina ijipihtiyequina 
wahcãdʉca, Jesure Pilato cahapʉ 
neahye. Tiquina sa ni yahusãri bato 
Pilato Jesure sinituahye: —¿Judio 
masa pʉhtota ijiajari mʉhʉ? niahye 
tiquiro Jesure. —Mʉhʉ 
nino sahata ijiaja, ni 
yʉhtiahye Jesu. Pilato 
Jesu pehere wio duamahye. 



Sa yero tiquiro masare sinituahye 
tja. Tiquiro sa wio duepegʉ̃ta 
tiquina tiquirore niahye tja: 
—Curusapʉ quẽ biha 
wejẽña tiquirore. 
Wejẽña tiquirore, ni 
sañuducuahye tiquina. 



Tiquina sa ni yahuducuri bato 
Pilato Jesure curusapʉ quẽ biha 
wejẽ dutiro, tiquirore ohori 
tiquinare. Sa ye tiquina Jesure 
ne wijiari. Tiquina ne wijiagʉ̃ 
Jesu pehe tiquiro ya curusare 
tiquiro basi wʉa ne, dapu 
pehtoro wame tiropʉ esari. Ʉsã 
judio masa ye mehna Gólgota 
wame tiri.



Topʉ esaye tiquina Jesure quẽ 
biha ohõri. Sa ye apequina 
pʉarore ihcãquiro tiquiro poto 
pehe, apequiro tiquiro 
cũ pehe pehe 
quẽ biha 
ohõri tiquina. 
Sa yero Jesu 
tiquina deco 
curusapʉ wahñari.



Nahitiari watoa, Cohãcjʉ̃ wʉhʉ cjã suhtiro cahsero, 
tiquina tore cahmotari cahsero decopʉ ti cahsero 
ʉhmʉsepʉ tʉhnʉ dʉca, tʉhnʉ yojoa saa wahahye.
Sa yero Jesu tutuaro 
sañuducuahye: —Mai, 
yʉhʉ jeripohnare mʉhʉre 
wiaja mʉhʉ ihña ihboatire, 
ni, sañuducuahye 
Jesu. Sa ni tuhasa 
yariaa wahahye. 



Sa ye ti deco tiquiro yariari deco 
saurú pano judio masa ʉsã sori 
deco pano ijiri deco ijiahye. 
Sa yero pascua cjẽ ijiatire 
tiquina quehnoyuri deco 
ijiahye. Ti ñamita José 
Arimatea cjʉ̃no cuero 
marieno Pilato 
cahapʉ esahye 
                Jesu pagʉre sinino esaro. 

José judio masa ʉsã 
pʉhtoa mehna cjʉ̃no, 

pʉhtoa tiquina cua 
pesaro ihñariquiro 

waro ijiahye. 



Sa yero Cohãcjʉ̃ masa bui tiquiro 
pʉhtoro sajãtore cohtero niahye. 
Tiquiro sa oho dutiri bato José 
quehnoari suhtirore dúahye. 
Dú tuhasa, Jesu pagʉre 
ne dijio, suhtiro mehna 
wahme, masa 
copepʉ ʉtãpʉ 
tiquina seheri 
              copepʉ tiquiro pagʉre cũahye. 

Cũ tuhasa, ti cope caha 
ijiria ʉtãre pajiria ʉtãre 

tu torẽ cã, ti copere 
bihahye.



Sa ye ape deco, pascua ijiatire tiquina 
quehnori deco bato, saurú ijigʉ̃ pahia 
pʉhtoa, fariseo masa 
gʉ̃hʉ Pilato cahapʉ 
cahmecoahye.
Cahmecoa tuhasa ohõ 
saha niahye tiquina 
Pilatore: —Pʉhto, 
tiquiro ni 
mehoriquiro Jesu 
catiro ohõ saha 
niahye: “Ihtia 
deco wahaboro 
masa wijiagʉtja 
yʉhʉ”, niahye tiquiro.



Tiquiro sa nigʉ̃ tiquina waha, ti copere 
biharia ʉtã mehnapʉta 
ñehogʉ̃pʉta wihtã 
ñeheahye masa 
tiquina sajãgʉ̃ ihña 
masiñe tehe. Sa ye 
surarare ti copere 
cohte dutiahye.



Sa ye judio masa mari sori deco saurú 
pehe yʉhdʉgʉ̃ domingo ijigʉ̃ ñami 
cjũnogã ijigʉ̃ María Magdalena 
apecoro María mehna Jesu 
masa copere ihñañe 
wahahye. Sa yero 
duita yehpa 
tutuaro ñuhmiahye. 



Sa ñuhmigʉ̃ mari pʉhtoro tiquiro 
yaquiro angel ʉhmʉsepʉ ijiriquiro 
dijia ta, masa copere biharia 
ʉtãre tu torẽ cã, tia bui 
dujiahye. Tiquiro sa 
bajuagʉ̃ ti copere 
cohteyequina 
surara cue 
yʉhdʉye, 

nanare yʉhdʉa 
waha, buigã warona 

yaria yʉhdʉa 
wahahye.



Sa yero angel pehe tiquina numiare 
ohõ saha niahye: —Yʉhʉre 
cueracãhña. Curusapʉ tiquina 
quẽ bihariquiro, Jesure 
mʉsa macagʉ̃ masiaja 
yʉhʉ. Tiquiro yojopʉre 
ohõre mariedare. 
Tiquiro nidiro 
sahata masa 
                 wijiaa
               wahari. Tiquiro pagʉre 

tiquina cũrirore 
ihñana ahtaya.



Tiquiro sa nidi bato tiquina numia masa 
copepʉ ijiye numia sojaro mehna wijia, 
tiquirore cuepeta bucue yʉhdʉye 
mehna Jesu buheyequinare 
yahuye oma cãa wahahye. 



Sa wahayequina numiare Jesu piti 
ca, ohõ saha niahye: —¿Quehnoano 
ijiajari mʉsa? niahye tiquiro. Tiquiro 
sa nidi bato, tiquina pehe tiquiro 
cahapʉ esa, dahpocãrine ñehe, 
tiquirore ño peoahye. 



Came doce tiquiro buheyequinare mesa cahapʉ tiquina 
dujigʉ̃ tiquinare bajuahye tiquiro. Sa yero tiquirore 
ihñariquinare tiquina yahugʉ̃ tʉho dueyequinare 

masino Jesu tiquinare tuhtiahye. Tiquirore tiquina 
quehnoano wacũ tutuerari buhirire tuhtiahye tiquinare. 
Sa ni yahu tuhasa mari pʉhtoro Jesu ʉhmʉsepʉ mʉjaa 

wahahye. Topʉ esaro Cohãcjʉ̃ poto pehe dujiahye 
tiquiro mehna pʉhtoro ijiro.

        Sa ni tuhasa 
        ohõ saha ni 
     nemoahye: —Cohãcjʉ̃ ijipihtiyequina 
    ahri yehpa cjẽnare tutuaro cahĩne. Sa  
 yero yʉhʉre tiquiro macʉre ihcʉ̃ta ijigʉre  
    Cohãcjʉ̃ ohori ijipihtiyequina yʉhʉre 
     wacũ tutuayequina pecapʉ tiquina 
        “Wahaeracãhdo”, nino. Sa ye 
            ijipihtiye decori Cohãcjʉ̃ 
                   mehna ijieta 
                      tiquina.



Ro 3:23
Mari ijipihtina ñañene yerina ijiaja. Sa yena Cohãcjʉ̃ 

tiquiro cahmediro sahata ne yerʉ.

Ro 6:23
Ñañene mari yeri buhiri pecapʉ wahanaja ijiaja ijipihtina 
mari. Mari sa ijiepegʉ̃ta mari pʉhtoro Jesucristore mari 

wacũ tutuagʉ̃ ihñano, ijipihtiye decori tiquiro mehna marine 
ijiducugʉ̃ yerota. Mari sa ijiducuatire sa oho cãnota.

Heb 9:27
Ijipihtiyequina masa ihcã tahata yarieta. Tiquina sa 
yariari bato masa quehnoañequinare, ñañequina 

gʉ̃hʉre beserota Cohãcjʉ̃.



Ef 2:8,9
Cristore mari wacũ tutuagʉ̃ ihñano Cohãcjʉ̃ marine pecapʉ 
wahaborinare yʉhdʉori. Marine paja ihñano, marine cahĩno 

marine yʉhdʉori. Mari esa tuharo mari quehnoano yeye 
mehna Cohãcjʉ̃ cahapʉ waha masiedaja mari. Cohãcjʉ̃ 
pehe marine yʉhdʉore. Sa yero tiquiro mehna mari sa 

ijiducuatire ohore marine. Tiquiro sa ohogʉ̃ mari esa tuharo 
quehnoañene mari yeri wapa ijierare ti. “ ‘Ʉsã esa tuharo 
pecapʉ wahaborina yʉhdʉʉ’, niboaga”, nino ohõ saha 

dutiahye tiquiro: Mari esa tuharo yʉhdʉ dutierare marine.
Ro 10:9,10

Ti buheye ohõ saha ni yahure: “Jesu mari pʉhtoro ijire”, ni 
mari yahugʉ̃, “Cohãcjʉ̃ Jesure yariariquirore potota 
masori”, ni mari tʉhotugʉ̃, Cohãcjʉ̃ marine pecapʉ 

wahaborinare yʉhdʉorota. Jesure mari wacũ tutuagʉ̃ 
Cohãcjʉ̃ pehe marine “Quehnoana ijire”, ni ihñanota. Sa 

yero Jesure mari wacũ tutuayere apequinare mari yahugʉ̃ 
tiquiro marine pecapʉ wahaborinare yʉhdʉorota. 



Jn 3:16,17 Sa ni tuhasa ohõ saha ni nemoahye: —Cohãcjʉ̃ 
ijipihtiyequina ahri yehpa cjẽnare tutuaro cahĩne. Sa yero 

yʉhʉre tiquiro macʉre ihcʉ̃ta ijigʉre Cohãcjʉ̃ ohori 
ijipihtiyequina yʉhʉre wacũ tutuayequina pecapʉ tiquina 
“Wahaeracãhdo”, nino. Sa ye ijipihtiye decori Cohãcjʉ̃ 
mehna ijieta tiquina. Cohãcjʉ̃ yʉhʉre tiquiro macʉre 

masare buhiri dahre dutiro ohoerari yʉhʉre ahri yehpapʉre. 
Sa yero masare pecapʉ wahaboriquinare 

yʉhdʉoacjʉre yʉhʉre ohori. 

1 Jn 5:11-13 Cohãcjʉ̃ marine ijipihtiye decori tiquiro mehna 
sa ijiducugʉ̃ yerota. Cohãcjʉ̃ macʉno yequina mari ijigʉ̃ 

tiquiro mehna sa ijiducugʉ̃ yerota marine. Ahri ijire Cohãcjʉ̃ 
marine tiquiro yahuye. Cohãcjʉ̃ macʉno yequina ijiye 

tiquiro mehna sa ijiducueta. Sa ye apequina pehe tiquirore 
cahmeeñequina tiquiro mehna sa ijiducusi. Mʉsa Cohãcjʉ̃ 
macʉnore wacũ tutuana Cohãcjʉ̃ mehna sa ijiducunata. 

Tire mʉsa masiatire mʉsare yahu ojoagʉ niaja. 

